
Strucni rad

Elvir Duranovi¢'

ISLAM I PREDISLAMSKI OBICAJI ARAPA —
KUR'ANSKO-SUNNETSKA ANALIZA

Sazetak

Premda je idolopoklonicka religija predislamskih Arapa bila
u direktnoj suprotnosti sa apsolutnim BoZijim jedinstvom, islam
nije kategoricki odbacio ovu tradiciju Arapa, ve¢ je, zavisno od
karaktera obicaja, neke prihvatio, druge reformirao, a trece
ukinuo ili zamijenio. U radu se metodom tekstualne analize
Kur'ana i sunneta razmatraju razliciti egzemplari prihvacene,
reformirane i dokinute prakse predislamskih Arapa. Navedeni su
primjeri neprihvatljivih obreda poput oboZavanja kipova, gatanja,
vierovanja u nebeska tijela, ubijanja Zenske djece i drugih
idolopoklonickih obicaja, rituala i nepravednih drustvenih odnosa.
Analizirani su reformirani obicaji i obredi koji su poticali od
ranijih BoZijih poslanika, prvenstveno od Ibrahima, a.s., i Ismaila,
a.s., a vezani su za obavljanje hadza. U fokusu rada, takoder, su
egzemplari reformiranih propisa iz bracnog, nasljednog i
testamentalnog prava. Na kraju su razmatrana moralna i
drustveno korisna praksa predislamskih Arapa koju je islam
prihvatio i uvrstio u korpus svojih normi i propisa. Obrazac nastao
na takav nacin primjenjivan je u vrijeme susreta islama s
predislamskim tradicijama razlicitih naroda koji su kasnije ulazili
u njegovo okrilje.

Kljuéne rijeci: islam, predislamski tradicija, odnos islama prema
obiCajima predislamskih Arapa

UvVOD

Predislamski Arapi su bili idolopoklonici. Pored Uzvisenog
Allaha, dz.§., obozavali su veliki broj idola kojima su davali
bozanska svojstva i karakteristike. Svako pleme imalo je svog
idola, a duhovni centar predislamskih Arapa bila je Meka u ¢ijem

srediStu se nalazila Ka'ba sa 365 idola. Prije Muhammeda, a.s.,
medu Arapima su djelovali Boziji poslanici, tako da je u njihovoj
religiji postojala svijest o Jednom Svemo¢nom Bogu kome su ostali
idoli sluzili kao posrednici. Norme ponaSanja Arapi su crpili iz
lokalne plemenske tradicije i obifajnog prava, te prava naroda s
kojima su pomocu trgovackih veza dolazili u dodir. Izrazito
ratnicko obiljezje plemenskih zajednica zahtijevalo je surove
krSili osnovna ljudska prava nemoc¢nih, posebno Zena i djece.
Svako pleme smatralo se samostalnim, a jedna ruzna rije¢ mogla je
izazvati oruzani sukob s velikim brojem Zrtava. Krvna osveta bila
je na vrhuncu. Glavno obiljezje drustvenog Zivota bili su alkohol,
kocka, blud, strelice za gatanje i prinoSenje Zzrtvi idolima.
Lihvarstvo 1 kamata bili su veoma raSireni. Duznik je bio
prisiljavan da pusti svoju zenu ili kéerku da se bave bludom kako bi
vratio dug. Zensku djecu su ubijali. Ovo su glavne negativne
karakteristike drustva u kojem se pojavio i djelovao posljednji
Allahov poslanik, Muhammed, a.s. Medutim, Arapi su prije islama,
takoder, bili ponosni ljudi, otvorenog duha, gostoljubivi prema
strancima, iskreni u izvrSavanju zavjeta, pouzdani kod ugovoranja,
pozrtvovani u ratu, odlu¢ni i uporni u ispunjavanu zZeljenog cilja.

Uloga Vjerovjesnika, a.s., kao vjerskog reformatora bila je da
uravnotezi ove suprotnosti Arapa; da ocisti njithovo vjerovanje,
ukloni nedostatke i prihvati njihove dobre strane. U ovom radu
smo, na osnovu Kur'ana i1 suneta, analizirali odnos islama prema
predislamskim obicajima Arapa s ciljem upoznavanja s dubinom
reforme koju je Muhammed, a.s., proveo. S druge strane, Zeljeli
smo ukazati na ¢injenicu da je islam prihvatio dobru i1 plemenitu
predislamsku praksu koja je postala sastavni dio njegovog ucenja,
jer proces simbioze islama s dobrom i korisnom predislamskom
tradicijom nije zavrSen u vrijeme Allahovog Poslanika, a.s., ve¢
kontinuirano traje i1 ponavlja se uvijek kada neki narod ulazi u
okrilje islama.

[zucavanju obiCaja Arapa, iz doba neznanja, u nasoj literaturi
posveceno je malo paznje. Nekoliko tekstova tematski obraduju
religijsku praksu i obi¢aje Arapa prije islama. Dr. Fikret Karci¢ (,,O
nasljednom pravu predislamskih Arapa®, Islamska misao, br. 62,
1984. godine str. 7-11) razmatra glavna obiljeZja i karakteristike
predislamskog nasljednog prava, osnove za nasljedivanje, te odnos
islama prema nasljednom pravu predislamskih Arapa. Bivsi reisul-
ulema Salih Safvet Bas$i¢ (,,Arapski obicaji iz doba dzahilijjeta o

kojima govore Kur’an i hadis”, Glasnik IVZ, br. 2-3, 1944. str. 31-
36.) piSe o obicajima i arapskoj poeziji prije islama. Premda je u
naslovu teksta najavio da ¢e se baviti analizom obicaja
predislamskih Arapa koje navode Kur'an i hadis, Basi¢ se u radu,
uglavnom, fokusirao na neke od njih poput gatanja po letu ptica,
bacanju strelica, ubijanja Zenske djece itd. O arapskom drustvu i
njegovim ekonomskim aspektima u doba neznanja pisao je rahmetli
Mehmed Handzi¢ (,,Socijalne i ekonomske prilike koje su
prethodile Alejhiselamovu poslanstvu®, u: Studije iz Serijatskog
prava: lzabrana djela Mehmeda Handzi¢a, knj. 5 str. 295-306). U
svom radu Handzi¢ je opisao dekadentno idolopoklonicko drustvo i
njegova najvaznija ekonomska obiljezja: trgovinu i lihvarstvo.

Ostali autori koji su pisali o predislamskoj tradiciji Arapa
¢inili su to prilikom razrade pojedinih aspekata islamskog prava.
Alija Silajdzi¢ (Testament u Serijatskom pravu, Sarajevo, 1941) je
proucavao testemantalno i nasljedno pravo Arapa prije islama;
Mehmed Begovi¢ (Serijatsko bracno pravo, Beograd, 1936) se
bavio braénim pravom Arapa, dok je Muharem Stulanovi¢ ('Urf —
Obicaj kao pomocni izvor Serijatskog prava sa osvrtom na Bosnu i
Hercegovinu, Biha¢, 2004) analizirao razliCite aspekte obicajnog
prava predislamskih Arapa. Biografije Bozijeg Poslanika, a.s.,
prevedene na nas jezik (Muhamed Hamidulah, Muhammed, a.s.,
Sarajevo, 1983: 35-53) takoder, sadrze osnovne informacije o
religiji predislamskih Arapa i drustvenim okolnostima u kojma je
Muhammed, a.s., djelovao.

U razradi obicaja predislamskih Arapa autori su malo paznje
posvetili glavnim izvorima islama. UzviSeni Allah, dz.5., je tokom
23 godine, koliko je trajala poslani¢ka misija, objavio brojne ajete
Muhammedu, a.s., sa smjernicama, uputama 1 Kkonkretnim
odgovorima na konkretna pitanja. Kur'an sadrzi informacije o
Arapima prije islama u tako znacajnom obimu da je na osnovu
objavljene grade moguce vjerno rekonstruisati njihov religijski,
socijalni, imovinsko-pravni i1 porodicni Zzivot. Slicno je i1 sa
sunnetom Allahovog Poslanika, a.s., koji je, kao tumac¢ Kur'ana, bio
jo$ konkretniji 1 detaljniji. U ovom radu su, metodom tekstualne
analize Kur'ana i sunneta, obradeni predislamski obicaji Arapa i
razmatran odnos islama prema njima.

OPCE KARAKTERISTIKE ODNOSA ISLAMA PREMA
PREDISLAMSKOJ TRADICIJI ARAPA

Islam uvazava i poStuje ranije monoteisticke religije 1 njihove
poslanike. Najve¢i dio Kur'ana donosi pripovijesti o Bozijim
poslanicima koji su prethodili Muhammedu, a.s., naglasavajuéi da:
~INema razlike medu njima*, (Kur'an, Al-Bagara: 136) jer su svi
ispovijedali vjerovanje u jednog Boga i moralnu reformu. Premda
su osnovni principi vjerovanja koje su zastupali Boziji poslanici
bili nepromjenjivi, ipak je svaki od njih djelovao u odredenoj
drustvenoj sredini $to je njegovoj bozanskoj misiji davalo lokalni
karakter. Boziji poslanici su govorili jezikom svojih sunarodnjaka.
(Kur'an, Ibrahim: 4) Ni jedan od njih nije u potpunosti mijenjao
narodne obicaje, ve¢ su kroz svoje djelovanje nastojali da
promijene samo ono Sto je bilo nepravedno, nemoralno i u
suprotnosti s njithovim osnovnim ucenjem. Uloga Muhammeda,
a.s., kao drustvenog reformatora, nije se, s te strane, razlikovala od
uloge ranijih Bozijih poslanika. Sah Velijjullah (Wali Allah) lijepo
je primijetio da: ,,Nije cilj Poslanikov, a.s., niti je on u stanju
totalno izmijeniti drustvenu i pravnu praksu naroda; njegov je cilj
izgraditi drustvo na moralnim i duhovnim principima, pa s tim u
vezi ostavlja netaknutim sve Sto nade, osim onoga sto nije u skladu
s novom ideologijom. On se obzirno pokusava baviti onim sto je
spojivo s moralnim principima, a ostalo mijenja Sto je moguce
manje, kloneci se promjena koje nisu nuzne i koje njegovo drustvo
ne moze lako da pribvati (Sarif, 1990:541) Navedeno
nedvosmisleno potvrduje predanje koje biljezi Muslim,
vjerodostojnim lancem prenosilaca, prema kojem je Boziji
Poslanik, a.s., rekao hazreti Aisi: ,,Da nije tvoj narod nedavno
izasao iz paganstva, ja bih porusio Ka'bu i potom je bezuvjetno
sagradio na temeljima Ibrahima, a.s., posto su Kurejsije zgradu
Ka'be smanjili...* (El-Munziri, 2004:332) Naime, kada je
Vjerovjesnik, a.s., bio mladi¢ bujica je srusila Ka'bu. Stanovnici
Meke su zapoceli njenu obnovu, ali posto nisu imali dovoljno halal
imetka, a nisu Zeljeli ugradivati na neposten nac¢in steeni novac,
smanyjili su dimenzije Ka'be. Dio koji su izostavili ozidali su malim
zidom koji ukazuje na izvorne dimenzije. Kasnije, kada je Allahov
Poslanik, a.s., pobijedio idolopoklonike, bio je u mogucnosti da
porusi Ka'bu i sagradi je na Ibrahimovim, a.s., temeljima, ali je
odustao od toga jer je uvazavao osjeCaje Arapa koji su tek bili
prihvatili islam, bojeéi se da takav postupak ne bi izazvao nelagodu

kod njih. Poslanik, a.s., je pokazao da poStuje povijest ljudi,
njihovu tradiciju i obicaje koji nisu u suprotnosti s njegovim
osnovnim ucenjem. To je posebno vidljivo iz propisa koji regulisu
odnose medu ljudima, jer su mnoge ustanove opstale, veliki broj je
prilagoden novim potrebama, a dokinute su samo one institucije 1
propisi koji su bili u suprotnosti s osnovnim principima islama.
(Silajdzi¢, 1941:44)

Za pravilno odredivanje odnosa islama prema predislamskoj
tradiciji Arapa vazno je ukazati na djelovanje Ibrahima i Ismaila,
a.s., dvojice Bozijih poslanika ¢ije su aktivnosti duboko utjecale na
tradiciju Arapa. Premda ne postoje drugi historijski dokumenti
kojima bi se dokazao boravak Ibrahima, a.s., u Mekki, u Starom
zavjetu nema nikakvog pomena o tome,” ipak je djelovanje
Ibrahima, a.s., i Ismaila, a.s., vrlo opS$irno opisano u Kur'anu i
sunnetu BozZijeg Poslanika. Njih dvojica sagradili su Ka'bu;
(Kur’an, Al-Bagara: 127) Ibrahimu, a.s., naredeno je da pozove
ljude na hadz; (Kur’an: A/-Hagg: 27) Ibrahim je trebalo da Zrtvuje
sina Ismaila, pa ga je Allah, dz.s., otkupio velikim ovnom; (Kur’an,
Al-Saffat: 101-109) Hadzera, supruga Ibrahimova, a.s., i majka
Ismailova, a.s., tréala je sedam puta izmedu Safe 1 Merve, dva
brezuljka nedaleko od Ka'be, (Er-Rifa'i, 2002: 95) itd. Predislamski
Arapi saCuvali su tragove Ibrahimove, a.s., vjere i obreda koje je on
¢inio, ali su vremenom zaboravili njihov izvorni smisao i svrhu.
Tako je Ka'ba koju su Ibrahim, a.s., 1Ismail, a.s., sagradili da bude
Hram u kojem ¢e se slaviti 1 velicati jedan Bog postala sjediste
velikog broja idola predislamskih Arapi. Cista vjera Ibrahimova
pomijeSala se s animistickim vjerovanjima u svetost kamenja,
drveca, prirodnih pojava i nebeskih tijela.

Jasno je, stoga, da je osnovna zadaca Muhammada, a.s., bila
da upozna svoje sunarodnjake s nepatvorenim Ibrahimovim
vjerovanjem 1 uspostavi pravedan i moralan islamski zakon -
Serijat. Svoju misiju Muhammed, a.s., ostvario je na tri na¢ina:

a) Ukinuo je sve obrede, rituale i obiCaje koji su bili u
suprotnosti sa zadanim ciljem;

b) Ocistio je 1 vratio izvornost predislamskoj praksi i
obicajima koji su poticali od Ibrahima i Ismaila, a.s;

¢) Ostavio je netaknutim ono $to je bilo korisno i u skladu
s osnovnim nacelima islama.

2 Kao §to se ne spominje ni Salih, a.s., Boziji poslanik koji je djelovao medu
Arapima iz plemena Semud.

NEPRIHVATLJIVA PREDISLAMSKA PRAKSA I OBICAJI

Apsolutni princip Bozijeg jedinstva kojeg je zastupao
Muhammed, a.s., vodio je ka ukidanju idolopoklonstva i
nepokolebljivog razracunavanja s obicajima, obredima i ritualima
koji su izvirali iz njega. Cim je bio u moguénosti, Allahov
Poslanik, a.s., je naredio da se poruse svi kipovi 1 idoli
predislamskih Arapa. Obozavanje Lata (al-Lat)’, U'zzaa (al-'Uzza)*,
Menata’, (Kur’an, An-Nagm: 19-20) Vedda®, Suaa'a’, Jegﬁsag,
Jei'ka’ i Nesra'® (Kur'an, Nuh: 23) idola koji se poimeni¢no
spominju u Kur'anu, kao i mnogih drugih koji se u Kur'anu ne

Lat je idol koji se nalazio u Taifu. Njemu se klanjalo i obozavalo ga pleme
Sekif. Kurejsije i druga arapska plemena takoder su postovali Lata. Bilo je
uobicajeno da se djeci daju imena Zejdu Lat, Temimu Lat i sliéno. Kad se
islam prosirio, Muhammed, a.s., je poslao Mugiru da srusi i spali Lata.

U'zza je idol iz Nahle. Govorilo se da se od njega ¢uo nekakav glas. Kad je
zavrSeno oslobadanje Meke, Vjerovjesnik, a.s., je poslao Halida ibn Velida
da unisti Uzzaa. Halid je stigao u Nahlu, pronasao nagu dzinicu, raScupane
kose, iskeznih zuba i ubio je. Zatim je obavijestio Muhammeda, a.s., o tome,
a on mu je rekao: “To je Uzza, ona je bila ocajna §to je Arapi vise nikada
necée obozavati.”

Menat je najstariji idol kojem su se klanjali i kojeg su cijenili i obozavali svi
Arapi. Arapska plemena koja su nastanjivala Meku i Medinu prinosili su
zrtve njemu u Cast. Ipak, od svih plemena Evs i Hazredz su se posebno
isticali u postivanju i obozavanju Menata. Amir ibn Jesar kazuje da su tokom
hodocas¢a Meki pripadnici Evsa i Hazredza sve obrede obavljali zajedno s
ostalim plemenima, ali kad bi se poslije boravka na Mini vratili u Meku i
vrsili obrede obilaska oko Kabe, odlazili bi do Menata, pred njim brijali i
Sisali glave i molili ga da im podari nagradu. Smatrali su da nisu upotpunili
obrede hadza ako tako ne postupe. Za vrijeme oslobodenja Meke, Allahov
Poslanik, a.s., poslao je Aliju da srusi Menata i razbije ga u komade. O
predislamskim bozanstvima vise pogledaj u: Abu al-Farag, Abdurrahman ibn
al-Gewzi, Talbisu Iblis, 2003., str. 64-65.

Wedd, kip u liku stasalog muskarca, bio je idol plemena Kelb. Njegov hram se
nalazio u mjestu Dewmetu-1-Dzedel. Vjerovali su da je on bog sudbine i pred
njegovim kipom su bacali strelice za gatanje.

Suva’ je bila idol plemena Huzejl. Njen kip napravljen je u liku zene bujnih
grudi. Smatrana je za bozicu plodnosti.

Jegusa su obozavala plemena Murad i Gatafan. Predstavljen je u liku lava.
Vjerovalo se da je on gospodar zivota i smrti. Njemu su se klanjali prije
odlaska u bitku.

Jet’ka su obozavali stanovnici Hemedana. Njegov kip bio je u liku brzog
arapskog konja. Smatran je za boga snage i vjestine, pa su ga ratnici posebno
postovali.

Nesr je bio idol stanovnika Himejra. Bio je predstavljen u liku sokola.

Vjerovalo se da je on bog neba i vjetra.

spominju, suprostavljalo se samoj srzi vjerovanja u Jednog Boga, te
je stoga razumljivo da se naSlo na udaru Zestoke kritike Allahovog
Poslanika, a.s. Biografi'' Vjerovijesnika, a.s., prenose da je
Muhammed, a.s., prilikom oslobodenja Meke liikkom razbijao idole
koji su se nalazili u haremu Ka'be uceéi pri tom ajete: “Dosla je
Istina, a nestalo je laZi; laZ, zaista, nestaje.” ( Kur’an, Al-Isra: 81)
,Dosla je Istina, a laZi je nestalo.” (Kur’an, Saba’: 49) Zatim je
naredio svojim drugovima da poruse sve kipove koji su se nalazili
u drugim mjestima. Zajedno s ruSenjem kipova prestali su svi
obredi, rituali i obicaji vezani za njihovo obozavanje, jer se obredi,
prema Kur'anu, posvec¢uju isklju¢ivo Uzvisenom Allahu. (Kur’an,
Al-Anda’m: 162)

Predislamski Arapi su iz neznanja i sujevjerja neke Zivotinje,
kada bi prosle kroz odredene zivotne faze, poklanjali svojim
idolima 1 iz razli¢itih razloga smatrali svetim. To su: behira (al-
bahira),” saiba (al-saiba),” vesila (al-vasila)' i ham (al-ham).” S
obzirom da je takav postupak bio u suprotnosti s osnovnim
ucenjem islama prema kojem je sveto samo ono Sto Allah, dz.s., i
Njegov Poslanik, a.s., proglase svetim, zabranjen je ajetom: ,,Allah,
dZ.s8., nije propisao ni behiru ni saibu ni vesilu ni hama; to oni
koji ne vjeruju govore o Allahu laZi, i vedina njih nema pameti.”
(Kur’an, AI-Mai’da: 103)

Jedan od predislamskih obreda koje je islam ukinuo jeste
obiCaj stanovnika Medine da, kada se vracaju s hadza ili s puta, ne
ulaze u svoje domove na vrata, ve¢ sa straznje strane. Vjerovali su
da je to bogobojazno djelo, da tako treba postupiti 1 da je to
sastavni dio njihove vjere. Kur'an je korigovao njihovo krivo
vjerovanje 1 ukazao na pravu vjeru, odnosno na izvorni smisao

"' Vidi: Ibn Hi%am, Poslanikov Zivotopis, Bemust, Sarajevo, 1998. godine, str.
228.; Sefijjurrahman Al-Mubarekfuri, Zapecaceni dzennetski napitak, El-
Mudzahidun, bez god. i mjesta izdanja, str. 460.

2" Behira je deva koja je orodila petero. Ako peto bude Zensko, razrezu joj uho i
zabrane njeno jahanje, mlijeko i bilo kakvo iskoristavanje.

B Saiba je ovca ili koza koju su predislamski Arapi ostavljali pred svojim
bogovima i nista od nje nisu koristili. Ona je bila poklon njihovom idolu.

" Vesila je ovca koja je ojanjila sedmero janjadi. Kad se sedmi put ojanji,
razrezu joj uho i puste je da ide na bilo koje pojiliste. Svu janjad koju ojanji
poslije toga smiju jesti samo muskarci, osim ako bi ojanjila mrtvo janje, poslije
koga bi opet mogli svi jesti.

"> Ham je muzjak deve s kojim je neka deva orodila desetero. Kada orodi deseto,
posvete ga idolima, zabrane da se jase i kazu: “Ovako nam je Allah, dz.s§.,
naredio.”

Cestitosti 1 bogobojaznosti. Allah kaze: ,,Ne iskazuje se Cestitost u
tome da sa straZenje strane u kucée ulazite, nego je Cestitost u tome
da se Allaha bojite. U kuce na vrata njihova ulazite i Allaha se
bojte, da biste postigli ono Sto Zelite.” (Kur’an, Al-Bagara: 189)

Krivo vjerovanje uzorkuje krive, sramotne i nesretne
postupke. U nastavku rada ukazat ¢emo na neprekinuti niz loSih
obicaja predislamskih Arapa koji su izvirali jedan iz drugog.
Mozda je najsramnije obiljezje zivota predislamskih Arapa ubijanje
zenske djece. U vrijeme kada islam nije bio mocan da se oStro
suprotstavi ovom nesretnom obiCaju, Allah se obra¢a razumu i
osjecaju ljudi rijecima: ,J kada Ziva sahranjena djevojcica bude
upitana zbog kakve krivice je umorena?” (Kur’an, At-Takwir: 8-
9.) Njen jedini grijeh bilo je iskrivljeno vjerovanje Arapa koji su
sebe smatrali odgovornim za opskrbu i nafaku. Kad je islam ojacao
eksplicitno je zabranio ovaj gnusni postupak poucavajuéi ljude da
je opskrba i1 nafaka u Bozijim rukama. Allah kaze: .,Ne ubijajte
djecu svoju od straha od neimastine, i njih i vas Mi hranimo, jer
je ubijati njih doista veliki grijeh.” (Kur’an, Al-Isra’:31)

I dok su Zensku djecu smatrali izvorom sramote, Arapi su se
veoma ponosili muSkom djecom, $to ih je odvelo u drugu krajnost.
Naime, medu njima je bio veoma raSiren obicaj usvajanja muske
djece. Neko bi jednostavno posinio djecaka koji mu se svidao i
javno se izjasnio o tome. Posinak je dobijao ista prava i duznosti
kao 1 krvno rodena djeca. Ovaj obicaj je bio toliko rasiren da je i
Muhammed, a.s., prije nego Sto je postao Boziji Poslanik, posinio
Zejda ibn Harisa. Obi¢ajem adopcije ucinjena je nepravda krvnim
potomcima koji su ostajali bez dijela nasljedstva. Nepravdu koju su
Arapi Cinili svojoj djeci islam je ispravio i porodi¢ne odnose uredio
na prirodnoj osnovi uvazavajuc¢i krvnu vezu pri nasljedivanju. S
druge strane, Allah podsje¢a vjernike da i posinci imaju oCeve za
koje treba vezati njihovo porijeklo. U Kur'anu stoji: .....Niti je
posinke vase sinovima vasim ucinio. To su samo vase rijeci, iz
usta vasih, a Allah istinu govori i na pravi put izvodi. Zovite ih po
ocevima njihovim, to je kod Allaha ispravnije. A ako ne znate
imena oceva njihovih, pa braéa su vasa po vjeri i Stienici su
vasi... (Kur'an, Al-Ahzab: 5-6)

S obzirom da su posinke smatrali ravnim sinovima,
predislamski Arapi su njihove razvjenCane supruge zabranjivali
pooc¢imima. Allah, dZ.§., je ovaj obicaj ukinuo na dramati¢an nacin
na primjeru Svog Poslanika i njegovog posinka Zejda ibn Harisa.
Naime, Zejd ibn Haris je bio oZenjen Zejnebom bint Dzah$ s kojom

nije mogao naci zajedni¢ku rije¢ i od koje se, nakon izvjesnog
vremena razveo. U Zelji da potpuno razbije predrasude vezane za
posinka koje su bile duboko ukorijenjene u tradiciji predislamskih
Arapa, Allahov Poslanik, a.s., se vjentao Zejnebom. U Kur'anu
stoji: ,,A kada ti reCe onome kome je Allah milost darovao, a
kome si i ti dobro ucinio: 'ZadrZi Zenu svoju i boj se Allaha!' — u
sebi si skrivao ono S$to ée Allah objelodaniti i ljudi si se bojao, a
prece je da se Allaha bojis. I posto je Zejd s njom Zivio i od nje se
razveo, Mi smo je za tebe udali kako se vjernici ne bi ustrucavali
viSe da se Zene Zenama posinaka svojih kada se oni od njih
razvedu — kako Allah odredi, onako treba da bude.” (Kur'an, Al-
Ahzab: 37) Zenidba Muhammed, a.s., sa Zejnebom i ukidanje ovog
obi¢aja nije proSlo bez prigovora. Licemijeri su pricali da je
Muhammed ozenio suprugu svog sina. (Qutb, 1996: 29) Medutim,
postojeCe predrasude vezne za porodicne odnose islam je u
potpunosti razbio i oslobodio okova proisteklih iz vremena
neznanja.

Glavna obiljezja drustvenog zivota predislamskih Arapa bili
su vino, kocka, kumiri i strelice za gatanje. Arapi su konzumirali
mnogo alkohola. Vinom su se ponosili toliko da su mu skladali
stihove 1 pisali hvalospjeve. Druzenje uz alkoholna pi¢a cesto bi
zavrSavalo prinoSenjem zrtve idolima. Nakon prinoSenja Zrtvi
prisutni su se kockali bacaju¢i odredeni broj strelica, a predmet
dobiti bila je zrtvovana zivotinja. (Handzi¢, 1999: 112) Na
strelicama bi napisali imena uCesnika, a zatim ih izvlacili. Onaj ¢ija
bi strelica bila prva izvucena dobio bi najveci komad mesa, a znalo
se desiti da osoba koja je prinijela zrtvu nista ne dobije. (Qutb,
1997: 30-31) Islam je kritikovao takav na¢in javnog zivota Arapa
iz doba neznanja i zabranio ga ajetom: ,,0 vjernici, vino i kocka i
kumiri i strelice za gatanje su odvratne stvari, Sejtanovo djelo,
zato se toga klonite da biste postigli sto Zelite.” (Kur'an, Al-
Ma’ida: 90)

Pored klanjanja kipovima koje su svojim rukama pravili,
predislamski Arapi su vjerovali u boZanstvenost nebeska tijela:
Sunca, Mjeseca i zvijezda. Smatrali su da zvijezde utjeCu na
njihove Zivote i odreduju im sudbinu. Izvr§avajuéi svoju plemenitu
misiju Allahov Poslanik, a.s., je poucavao vjernike da sve Sto se
desava, biva BoZijom voljom. Zejd ibn Halid al-DZuheni, r.a., kaze:
izmaku ki$ne no¢i, te kad smo zavrSili namaz, Poslanik se okrenuo
prema klanja¢ima i upitao: 'Znate li Sta vam je Gospodar vas

